
Radunonza da delegai

Ils 9 da matg 1959 ha giu liug ella saia dil Capricorn a Cuera la
radunonza generala statutarica dalla LR. A quella caschun ei il
parsura seregurdaus cuortamein dils «40 onns Ligia Romontscha». II
viceparsura, dr. Erwin Durgiai, ha presentau sias ponderaziuns e
quellas dalla suprastonza arisguard la votaziun digl 1. da mars 1959.
La radunonza ha eligiu ina cumissiun speciala per la preparaziun
d' ina revisiun parziala dils tschentaments dalla LR.

Ella ha lu priu enconuschientscha dalla bilanza e dil quen, dil
rapport dils revisurs e dil Rapport annual ed approbau quels una-
nimamein.

Ils 24 d' october 1959 ha lu giu liug la radunonza extraordinaria
dalla LR che ha priu posiziun davart las propostas dalla Cumissiun
per la revisiun dils tschentaments.

La suprastonza

ha giu dapi la votaziun digl 1. da mars 1959 9 sesidas e 3 ulteriuras
ensemen culs presidents dallas societads.

Ins ha discutau la situaziun sco quella sepresentava suenter la
disgraziada votaziun, preparau las sesidas culs presidents, la
radunonza statutarica regulara dils 9 da matg 1959 sco era la radunonza
extraordinaria dils 24 d' october 1959. Ins ha tractau: damondas da
subsidi per publicaziuns ed arranschaments, da sustegn augmentau
per la scoletta da Domat, il preventiv 1959, la nova clav da repartiziun

da mieds supplementars, la midada parziala dils tschentaments
dalla LR, proponend ina cumissiun speciala per ina revisiun parziala
da quels, la declaronza dallas societads affiliadas p. m. dil Cussegl
pign e grond, 1' ediziun commemorativa per Otto Barblan, 1' ediziun
commemorativa dall' ovra da Peider Lansel, il quen 1959 cun cuort
rapport d' activitad per il Departament digl intern a Berna e per il
Cussegl pign, damondas da büdget 1960, il sustegn dil teater,
davart la Propaganda per la nova votaziun e davart las directivas per
quella, davart il Comite d' aeziun per ina contribuziun cantunala alla
LR, damondas dil proceder e co la LR savess esser gideivla per
questa aeziun da Propaganda.

II biro

Igl onn 1959 ein sorti dil biro: 1488 brevs, 787 pachets, 275 cartas
postalas, 3220 stampats, 3068 cudischs (Voc. Vieli 97, Dicziunari Bez-
zola/Tönjachen 45, Uorsin 78, Flurina 24, Tablas Brunies 115 serias,
Bibliografia I e II 33, Carnets dalla OSL e LR 686, Pieder Spelau 55,
Nossas Praulas 18, Laudinella 61, Nay/Vieli, Bien di, bien onn 199,
Musa Romontscha 20, Pignoc 44, Arquint, Cuors Vallader 15, Ar-
quint/Felix, Curs Sutsilvan 55, Indian Grischun 214, Canzunettas e
Versets 20, Canzunettas e giugs 19, divers auters cudischs 1271).

El biro dalla Ligia ei vegniu multiplicau:
355 matrizzas ca. 36 000 fegls diversas lavurs
628 matrizzas ca. 22 000 fegls bustabs Dicziunari ladin-tudais-ch

Pagaments:
627 pagaments ein vegni fatgs dalla Ligia

1211 pagaments ein vegni fatgs alla Ligia

Las cumissiuns dalla Ligia

Las cumissiuns da scola, da cant e da scoletta han buca giu
sesidas düront quest onn.

La cumissiun per la revisiun dils tschentaments

La revisiun dils tschentaments dalla Ligia Romontscha

II «na» dil pievel grischun per calonda mars 1959 davart igl
augment dil subsidi cantunal alla Ligia Romontscha ha buca mo
effectuau consequenzas negativas, na el ha era resultau aspects po-
sitivs e suleglivs per il moviment retoromontsch. Viu en la retro-
spectiva astg' ins forsa ughegiar la pretensiun ch' il verdict digl onn
passau seigi schizun staus ordvart saluteivels, era sehe nossa uniun
tetgala ei vegnida privada per in onn da considerabels mieds finanzials,

derivonts dil Palaz federal e dalla Casa grischa, ed ha stuiu
serestrenscher sensiblamein en siu program d' aeziun. La refusada
dalla contribuziun postulada ha pereneunter aviert ils egls tscheu
e leu en nos cerchels romontschs e clamau ad in examen da
cunscienzia, il quai ei buca mo staus da nez, mobein zun necessaris per
il futur dalla Ligia e da sias societads affiliadas, gie per igl entir
moviment romontsch!

Gia cun caschun dalla radunonza da delegai dils 9 da matg 1959
ha il suttascret en sias «Consideraziuns davart la votaziun digl 1. da

